
որ եմ լցեալ մեղաւք ի մէջ անցաւոր աշ-
խարհին, ո՜ թէ դառնա մահ մեղաւորիս եւ
լինի անաչառ, ահեղ դատաստանին ով դեւ
րոյս եւ ողորմելիս ասացէք, ողորմածն Աս-
տուած է ողորմի ինձ եւ ձեզ ամենեցուն, եւ
ի թվին ՌԻԱ (ՌԻՍ (= 1572) ի դուռն
սուրբ Աստուածածնին եւ սուրբ Պետրոսին,
ի յառաջնորդութիւն սուրբ ուխտիս տէր
Յովաննէս եպիսկոպոսն եւ զուսուցիչն իմ
զԱստուածատուր վարդապետն. Աստուած
իւրեանց փոխարէն վարձս հարուցանէ ա=
մէն: Դարձեալ յիշեցէք ի Քրիստոս. Շիր
քահանայն եւ զորդին զԹորոս քահանայն որ
ետուր ի հալալ ընչեցն եւ ետ կապել սուրբ
աւետարանս իւրեանց հոգոյն յիշատակ:
<<Վերուստ յոհանն ի գիշերի Ղուկաս, ուղղէ
Մարկոս; գտանէ մաթէոս:

(Կան նաեւ այլեւայլ գրչերով զանա-
զան մանր նոր յիշատակարաններ են, որոնք
այնպիսի տկար գրչաց դիր են որ կարդալը
դժուարին է՝ եւ տառասխալներն ալ շատ):

(Շարունակելի:)

ԿԷՕՉԷՅԵԱՆ ԳԵՐԴԱՍՏԱՆԸ
(Շարունակութիւն:)

Քէօչէկ Օղլու Յակոբի որդի Անտոն եւ
իր Տիկինը՝ Տիրուհի օրհնուած են 10
զաւակներով, Յովսէփ, Մարիցա, Պետրոս
(Բեդրակ), Պօղոս, Միքայէլ, Իսկուհի,
Երանիկ, Թազուհի, Սոֆիա եւ Յակոբ:
Պատրիարքարանի Դիւանին մէջ արձանաւ
գրուած են միայն հետեւեալները. Յովսէփ,
Պետրոս, Պօղոս, Յակոբ, Միքայէլ, Երա_
նիկ եւ Սոֆի: Ամբղղջ ցանկը պահած է Տիկ.
Մարիամ Նազլը:

Տիկ. Մարիամ կըսէ որ Անտոնի մահէն
վերջ իր զաւակները բաժնուեցան Պոլսոյ
զանազան թաղերուն մէջ. Յովսէփ՝ Գա_

տըգիւղ, Պետրոս՝ Օրթագիւղ, Պօղոս՝ Բեւ
րա, Յակոբ՝ Թոփգափու, եւ այլն: Ինչպէս
պիտի տեսնենք՝ Պոլսոյ այլ եւ այլ անկիւննեւ
րո՛ւ մէջ ալ տուներ կամ ամառանոցներ չի-
նած են յետոյ: Իրենց գլխաւոր աշխատաւ
նոցը Ղալաթիա էր, ուր Կէօչէ յեանք Կէօմ-
րիւք Ճաթթէսիի վրայ <<Կէօչէ Օղլու Խան>>ը
ունէին: (в. Գ. Փալագաշեան, Տեղագրու-

թիւն Կոստանդնուպոլսոյ եւ շրջակայից եւ
Յաւելուած Կ. Պ. 1887, էջ 57):

Այժմ խօսինք կարգաւ Անտոն Կէօչէի
սերունդի մասին :

1. Յովսէփ. Ծնած է 1808ին եւ ունե-
ցած ազգային գործունէութիւն: 1854ին կը
ներկայանայ Կէօչէյեան Գերդաստանի գլուխ-
ներէն մին ես Աղգին գործերուն մէջ առաջ-
նակարգ դեր կատարող անձ (Հմմտ. Աս-
կէրեան, Պատմութիւն, անդ, էջ 359).

Թէեւ Կէօչէյեանները Հասունեան խըն-
դիրներու մէջ ընդհանրապէս անդիներուն
յարած էին, սակայն 1875էն սկսած իրենց

մէջ շարժում մը ծայր կու տայ դարձի եւ
կատարեալ յարումի Հռոմի եւ անոր հաւա-
տարիմ անձերուն: Մեր Հ. Մանուէլ Տէվրի-
շեան կը գրէ Պոլսէն. <<Զատկին խթման պա-
տարագին Քէօչէք Յովսէփ էֆ. մեծ տղով
ներկայ գտնուեցաւ՝ մէկալ կողմանէ զզուած
ըլլալով>> (Դիւ. 1875 Ապրիլ 27):

1836ին Կէօչէյեան Տունը մասնաւոր
պատիւ մը ընդունած է Սուլթանէն: Թէ ի՞նչ
էր այդ պատիւր եւ ո՞վ յատկապէս պատւը-
Լողը՝ չկայ ստուգութիւն: Մեր Հ. Անտոն
Դանեան, որ Կէօչէյեանց խոստովանահայրն
է՝ նամակի մը մէջ աճապարելով ուրախ
լուրը տուած է սա լակոնական ոճով, նպա-
տակ ունենալով յետոյ մանրամասնութեամբ
գրելու. <<Քէօչէյեանք պատուեցան յարքայէ,
զորմէ գրեցից...>> (Դիւ. 1836 Յուլիս 20):
Յետոյ մոռցած է սակայն գրել:

Ինչպէս առհասարակ Կէօչէյեանք՝ նոյն-
պէս անհատաբար Յովսէփ Կէօչէյեան մեծա-
հարուստ մարդ եղած է: Բերա Աղաճամիի
մօտ Կէօչէյեանք 2000 կանգուն մեծութեամբ
գետին մը ունէին, որուն վրայ չորս կրպակ-
ներ կային: Երկիրը կը վերաբերէր Կէօչէ-
յեան Ընկերութեան, որոնց մէջ կը յիշուին
Յովսէփ Աղա, Յարութ-ււն եւ Յակոբ:
Գետինը կարժէր 650,000 ղուրուշ (Դիւ.
1850 Յունվ. 10).

Յովսէփի բնակարանը Գատըգիւղ էր:
Հոս է որ 1883 Փետը. 14ին կը կնքէ մահկա-
նացուն: Յուղարկաւորութիւնը կը կատաւ
րուի Ս. Աստուածածին աթոռանիստ եկեւ
ղեցւոյ մէջ, Բերա (Թէրճ. Էֆքեար, 1883 Թ.
1644): Շիշլիի գերեզմանատան մէջ Յովսէփ
իր ընտանեկան դամբարանը ունի սա վեր-
տառութեամբ.

Ընտանիք
Յովսէփ Կէօչէյեան

(Քօսեան, անդ, էջ 79):

Կարճ, բայց լի իմաստով սա գովեստը
կը կարդանք իր մասին - <<օ..այր պատուա=
կան յոյժ>> (Դիւ. Վիենն. Մխիթ. 1855
Դեկտ. 13):

Յովսէփ Կէօչէյեան ամուսնացած էր
Լիւսի (Լուցիքա) Տաւուտեանի (եղբօրաղջիկ
Կարապետ Արթին Տաւուտ Փաշայի) հետ:

Տիկ. Լիւսի մեռած է 1880 Մարտ 12ին,
որուն առիթով նամակ մը կը տողէ. <<Յա=

ւուրս յայսոսիկ հանգեաւ ի Տէր տիկին Յով-
սէփ էֆ. Քէօչէեանց Լուցիքա, որ երբեմն

դրօշակիրն էր ի մէջ կանանց Անդի կողմանն

եւ յամաց ինչ հետէ դարձեալ յայս կողմն

եւ մեռաւ ի ձեռն Dr. Giov. ժողովրդապետի

եկեղեցւոյն Հոգւոյն Սրբոյ եւ յուղարկաւո=

րեցաւ ծանու հանդիսիւ ի մերմէ կողմանէ :

Գեր. Հոգեւոր Տէրն յետ գնալոյն ի գլխդող=

ջէս ի տուն Պօղոս էֆ-իի Քէօչէյեան, վախ-

ճանելոյ անդի, չոքաւ եւ առ եղբայր նորա

Յակոբ էֆ. եւ բազում մեծարանօք ընկաւ

լեալ եղեւ յընտանեացն եւ ի Հ. Պօղոսէ Լի=

բանանեցւոյ>> (Դիւ. 1880 Մարտ 10):

Յովսէփ եւ Լիւսի ունեցած են երեք

մանչ եւ երկու աղջիկ. Անտոն, Գրիգոր,

Յովհաննէս, Նեկտար եւ Սուրբիկ:- ա) Ան_

տոն Ցնացած է ամուրի: մահուան թուա=

կանը անծանօթ է:-- Գրիգոր եւ իր եղ-

բայրը Յովհաննէս առաջին աշակերտներն

են Վիեննական Մխիթարեանց Պոլսոյ մէջ
9

1857ին բացած Գիշերօթիկ վարժաբանին

գիշերօթիկներէն, ուր արձանագրուած են

Գրիգոր Քէօչէյեան, Յովհաննէս Քէօչէյեան,

որդիք Յովսէփ Քէօչէյեանի (Նամակ Հ.
Մանուէլ Տէվրիշեանի, 1857 Դեկտ. 16): Հ.
Մանուէլ նամակին մէջ կը զրէ Գեր.

Պոզաճեանին.
այդ

<<Ակն ունիմք եթէ օրհնու-

թեամբ Տեառն եւ աղօթիւք Ձերովք ոչ միայն

սոքա պարծանք լինիցին
մանկունք

Միաբանութեանս,
ընտիրք են,

զի գրեթէ ամենեքին
սրամիտք.>>> (Անդ):

Գրիգոր եւ Յովհաննէս սովորական ու

սումէն զատ՝ մեր քով դաշնակի դաս ալ

ռած ըլլալով՝ 1858ի դպրոցական հանդէսի
եւ

ժամանակ նուագած են թէ՛ առանձին թէ
a 4 mains (Դիւ. 1858 Օգոստ. 1).

Գրիգոր եւ Յովհաննէս յետոյ իրենց ու-

սումը շարունակած են Պարիսի Մուրատեամ

վարժարանի մէջ, ուր դրկած է զիրենք իրենց

հօրեղբայր՝ Յակոբ կէօչէյեան՝ ընկերացնե-

լով Պոլսէն մեր Հայրերէն մին: 1865ին դեռ
հոն էին (Դիւ. 1865 Յունիս 2):

Գեղարուեստի սէրը, զոր արթնցուցած
էր Պոլսոյ մեր վարժարանը Գրիգորի սրտին

մէջ՝ ծիլ արձակելով կը զարգանայ յետոյ՝
պարարտ հող գտնելով Գրիգորի մէջ, որ
ապագային կը դառնայ տաղանդաւոր անուա

նի նկարիչ մը: <<Կարտադրէ, կը գրէ Ար-
մենակ Սագըզ, 1876ի ատենները եւ որ Համտ

Պէյի հետ, Պոլոսյ առաջին նկարչական սա=
լոններէն միոյն՝ 1881ի ցուցահանդէսին գըլ=

ԳՐԻԳՈՐ ԿԷՕՉԷՅԵԱՆ
(ՆԿԱՐԻՉ)

խաւոր ցուցադրողը եղաւ: Հալիլ Էահէմ

կ ըսէ թէ այս արուեստագէտը նպաստած է

նաեւ քիւֆի գրերու Թուրքիո; մէջ տարած-

ման... Հայ Գեղարուեստական Միութիւնը

ձեռք անցուցած էր Կէօչէ-Օղլուի գործերէն

ծաղիկի երկու իւղաներկ ուսումնասիրու-

թիւններ եւ մատիտով աշխատուած երկու

դիմանկարներ, արուեստագէտին քրոջ եւ մօր

դիմանկարծերը : Այս վերջին դէմքը, պատ-

կերագրական մասնաւոր շահեկանութիւն մը

կ ընծայէ, որովհետեւ ան կը ներկայացնէ

բարեկեցիկ քաղքենի հայ տիկինը>> (Արմենակ

Սագըզեան, Անահիտ, Փարիզ 1933 Թ. լ-2.
էջ35-65):

Արմենակ Սագըզ տուած է նաեւ Գրիւ

գորի մօր եւ քրոջ՝ Օր. Նեկտարի -- նկար-

ները (Անահիտ, անդ, Թ.1-2, էջ 35 (մայրը)
եւ Թ.3-1, էջ 35 (քոյըը), ինչպէս նաեւ նոյն
ինքն նկարիչ Գրիգոր Կէօչէյեանի լուսա
նկարը -- (Անահիտ, անդ՝ Թ. 3-4, էջ 34),
որմէ հանելով կու տանք հոս իր պատկերը:

Գրիգոր Կէօչէյեանի գործերը Վենետիկի
Մխիթարեաններուն նուիրած է Հայ Գեղա_
րուեստական Միութիւնը (Անահիտ, անդ, Թ.
3-4, էջ 33 եւ 1937 Թ. 3-4, էջ 41) в Այո
Միութիւնը հիծնուած է 1919ի սկիզբը եւ
երկար տեւած չէ (Տե՛ս իր մասին՝ Պատ-
մութիւն Հայ Մշակութային Ընկերութիւն=
ներու, Ա. Վիեննա 1957, էջ 727-8 եւ Անա=
հիտ, Փարիզ 1937 Թ. 3-4, էջ 40):

Գրիգոր Կէօչէ յեան մնացած է ամուրի
եւ մեռած Պարիս 1883ի ատենները: գ)
Յովհաննէս, ծնած 1848ին՝ 1872 Սեպտ -
26ին կը վախճանի: Մասիս (1872 Սեպտ -
28) կը գրէ. <<Կէօչէյեան Վսեմ. Յովսէփ
էֆ իի որդի Յովհաննէս էֆ.ն, որ իւր ազնիւ
բնաւորութեամբ եւ ընտիր ձիրքերով իւր
ամէն ծանօթաց սէրն ու համակրութիւնը
դրաւած էր, անբուժելի հիւանդութեամբ
մ՝երեքշաբթի օրն իւր ծաղիկ կեանքը կնքեց
ի հասակի 24 ամեայ եւ երէկ յուղարկաւու
րութիւնը կատարեցաւ մեծահանդէս շքով>>:

Ս. Յովհ. Ոսկեբերան եկեղեցւոյ մէջ
մարմարիոն քարի վրայ քանդակել տուեր է
մայրական սիրտը.

Մայրն գորովալիր Լուցիա
Իւր վաղամեռիկ որդւոյն
Յովհաննու Կէօչէյեան
Զայս մահարձան առ յիշատակէ
Կանգնէ աղէկէց գթոյն

1848-1872
(Հ. Քօսեան, անդ՝ էջ 248) :

դ) Նեկտարի մասին չենք գտած ծանօ-
թութիւն մը: Հաւանօրէն մնացած է կոյս:
Իր նկարը նկարած է եղբայրը՝ Գրիգոր եւ
հրատարակուած է Անահիտի (1933 Թ. 3-4,
էջ 34) մէջ: ե) Սուրբիկ ամուսնացած է
Alphonse Crespin (Ֆրանս.)ի հետ եւ ու-
նեցած 5 զաւակ. 1. Aime ամուսնացած է
Alber Glavani (Ֆրանս)ի հետ, 2. Lucie
ամուսնացած է Արամ Պէյ Կէօչէյեանի հետ,
3. Marie կրօնաւորած է (Soeur Marie St.
Jean, Լուրդի կարգ), 4. Marguerite ա-
մուսնացած է Giuseppe Olivaի (իտալ.)
հետ. 5. Andre ամուսնացած եւ ունեցած

է երկու աղջիկ: Ասոնք ամէնքն ալ մե-
ռած են:

2. Մարիցա._ Անտոնի մեծ աղջիկն է,
ծնած 1810 եւ Ցնացած կոյս, մեռած է 1879
Ասլրիլ 19ին 69 տարեկան (Լրագիր, Կ. Պ.
1879 Թ. 950): Իր բարե րարութեան ապա-
ցոյցները պահուած են հետեւեալներուն մէջ.
22 թօփ Ամերիքա կը նուիրեն երկու քոյրեր- Մարիցա եւ Թագուկ Կէօչէյեաններ Ս.
Յակոբի Աղքատանոցին (Հ. Ս. Սրապեան,
անդ, էջ 118). - Կարնոյ Հինձք Գիւղին մէջ

եկեղեցի մը կը չինուի Սէլվեան եպիսկոպու
սի օրով, 1862ին : Եկեղեցւոյ խորանի Աս-
տուածածնայ պատկերին տակը դրուած է.
<<Յիշատակ աստուածասէր եւ ազնուազարմ
Մարիամայ դստեր կէօչէյեան Անտոնի Կ.
Պոլսեցւոյ 1862>> (Հ. Յակոբ Ծ. Վ. Քօսեան,
Բարձր Հայք. Բ. Վիեննա 1931 էջ 102):

3. Պետրոս (Բեդրակ)._ Ծնած է 1811-
ին եւ ամուսնացած Էֆիմի (Եւփիմէ) Մանա_
սեանի (ծն. 1818 Հոկտ. 30 մեռ. 1888 Յուլ.
20) հետ եւ ունեցած 4 զաւակ. ա) Նասիպ
Յարութիւն (ծն. 1847 Ապը. 6 եւ մեռ. 1882
Սեպտ. 3), որ իր սկզբնական կրթութիւնը
Պոլսոյ մեր Գիշերօթ-իկ վարժաբանին մէջ
ստացած է: 1857ին Բերայի մէջ բացուած
այդ վարժարանի առաջին 9 աշակերտներէն
երրորդն է Նասիպ Քէօչէյեան, որդի
հանգուցեալ Բեթրաք Քէօչէյեանի (Դիւ.
1857 Դեկտ. 16). Նասիպի յետագայ
կեանքի մասին տեղեկութիւն չունինք: Մե-
ռած է 1882ին կանխահաս մահով: բ) Տիրան

Մկրտիչ (ծն. 1850 Փետը. 3. մեռ. 1874
Յունուար 3) 15 տարեկանին -- 1865 Յունիս
20ին Մայր-վանքս այցելած է Պօղոս Կէօ-
չէյեանի եւ տիկնոջ՝ հետ՝ երթալու հա-
մար Ռափայելեան վարժարան (Վենետիկ) >
1874ին ճամբորդութեան մը միջոցին՝ վաղա--
հաս մահուամբ կը վախճանի: Կէօչէ յեանց
տաներէ՞ց մը թէ բարեկամ մը, որ <<Ս. Վ.>>

կը ստորագրէ՝ կը սզայ 12 տուն ոտանաւոր
բանաստեղծութեան մը մէջ Տիրանի օտար
ծովու վրայ հասած մահը.

<<...Յօտա՜ր օտար ծովափն ուրեք
Յորրան գրկաց մօրդ աղէկէզ

Մինչդեռ ի քուն կայիր քնքուշ
Մահն անողորմ հնձեց զքեզ:

Ըղքեզ, զոր սիրտս կ՝երազէր
Թշուառ ազգիս յոյս նորաշահ

Եւ մարդկութեան ազնիւ բողբոջ
Եւ վեհ զարմիդ նըշոյլ անմահ.

(Մասիս, 1847 Թ. 1503) в Վերոն եւ դ)
Արուս в Այս չորս զաւակներէն ոչ մէկը աւ
մուսնացած է: Վերոնիկա անգամ է Հայ
Կաթ. <<Վարդուհեան Ընկերութեան>> 1873ին

(Մէճմ... Հավատիս, 1879 Թ. 1146) եւ <<Աղ-

քատասէր Տիկնանց Ընկերութեան>> 1881ին:

Պետրոս երկար կեանք չէ ունեցած:

Անծանօթ է մեզի իր հանրային կեանքն ու

գործունէութիւնը: Իր բնակարանը Օրթա=

գիւղ էր, բայց Բերայի մէջ ալ տուն ունէր:

ԿԸ մեռնի 1852ին : Շիշլիի դերեզմանատան

մէջ Պետրոս Կէօչէյեան իր յատուկ ընտա=

նեկան բաժինը ունի: Հոն, մատուռի դրան

վրայ դրուած է.
Սանդուխ եմ Յակոբեան յերկրէս

վերնոյն օթեւան
Երկնաչու Հոգւոց Տոհմին

Կէօչէյեան

իսկ ներոր քարերուն վրայ գրուած է.

Տիրան
Մկրտիչ Կէօչէյեան

որդի Բեդրակայ
Ծն. 1850. Փետրվ
Վխճ. 1874. Յունվ. 30

Բեդրիկ
Պետրոս Կէօչէյեանց

որդի Անտոնի
1811-1852

Էֆիմի
Եւփիմէ Կէօչէյեան

Ծնեալ Մանաս

Կողակից Պետրոսի
Ծն. 1818 Հոկտ. 30
Վխճ. 1883 Յուլ 20

Նասիպ
Յարութ-իւն կէօչէյեան

որդի Բեդրակայ
Ծն 1847. Ապրիլ 6

Վխճ. 1882 Սեպտ. 3

(Հ. в. Քօսեան, անդ չէջ 72-3).

Պօղոս - Ծնած է 1819ին եւ ունեցած
ազգային գործունէութւին: 1864-72ի Ս.
Յակոբի Հիւանդանոցի Հոգաբարձութեան
12 անդածներէն մին է (Հ. Ս. Սրապեան,

անդ, էջ 113): Հ. Սրապեան կը գրէ. <<Կարի

արդիւնաւոր է այս Հոգաբարձութեան պաշ-
տօնավարութիւնը, վասն զի ոչ միայն իրեն
նախորդէն գոյացած պարտքը ազգ. հանգա-

նակութեամբ մէկ տարուան մէջ մասամբ կը

հատուցանէ, այլ եւ մեծ զարկ կու տայ Ս.
Յակոբայ ներքին բարեկարգութեան եւ անոր

կալուածոց յաւելման>> (Անդ, էջ 113-4) в
Ինքը, Պօղոս Կէօչէ Ս. Յակոբի համար եղած
հանգանակութեան կը մասնակցի 2000 ղու-
րուշով (Անդ, էջ 118) в

Պօղոս ամուսնացած է Ճանիկ Աղա Պէյ-

լիկճեանի աղջկան՝ Թագուհիի (ծն. 1838

մեռ. 1891 Դեկտ. 7) հետ: Տիկ. Թագուհի

իր էրկան բարերարութեանց նմանելով՝

մասնակցած է նախ Հայ Կաթողիկէ <<Աղքա=

տասիրաց Եղբայրութեան>> Ընկերութեան՝

երկու բաժին դրուելով, ինչպէս կը տես-

նուի 1864ին տպուած Եղբայրութեան Տարե-

կան հաշուետուութենէն: Եղբայրութիւնը

ունէր 9 կէտերէ կազմուած կանոնագիր մը

եւ իր նպատակն էր աղքատ տղոց արհեստ

սորվեցնել (Տե՛ս նաեւ Պատմ. Հայ Մշակու=

թային Ընկերութիւններու. Հատոր Ա.

Վիեննա 1957, էջ 83-84): Տիկ. Թագուհի

յետոյ շարունակած է իր բարերարական

գործունէութիւնը 1875ին Հիմնուած Հայ

Կաթողիկէ <<Աղքատասէր Տիկնանց Ընկերու-

թեան>> շրջանակին մէջ, ուր ստանձնած է

նաեւ վարչական պաշտօն եւ վարած Ընկե--

րութիեան Գանձապահութեան պատասխա-

նատու գործը (Տե՛ս <<Ընկերութիւն Աղքատա--

սէր Տիկնանց>> - Հաշուեկշիո 1875 Մարտ

1881 Փետրուար՝ Կ. Պ. 1881, ուր աչքի կը
եւ

զարնէ Կէօչէյեանց անդամակցութիւնը

նուիրատուութիւնը Ընկերութեան՝ անուն--

սա շարանով. Աստինէ կէօչէյեան ,

Եւփիմէ
ներու

Կէօչէյեան, Սօֆի Կէօչէյեան, Վե-

բոնիկ Կէօչէյեան, Տիրուհի Կէօչէյեան):

Պօղոս եւ Թագուհի ունեյած են երկու

ազջիկ. ա) Մադըլէն եւ բ) Տիրուհի: Մադը--

չէն ամուսնացած է, ըստ Տիկ. Մարիամ

Նազլրի՝ Յակոբ Հիւրմիւզեանի հետ եւ ղա-

ւակ չեն ունեցած: Սակայն իր հօր՝ Պողոսի

ընտանեկան շիրմագրին մէջ գրուած է,

© National Library of Armenia



559 ՀԳ. ՏԱՐԻ 1959 560 561 ԴԵԿՏԵՄԲԵՐ 562

Պօղոս Կէօչէյեան
Ընտանիք

Մադըլէն
ԱԼԻՔՍԱՆԵԱՆ

Ծնեալ Կէօչէյեան
Վախճանեալ 1924(Հ... Քօսեան, էջ 67):

Ասկէ կը տեսնուի թէ Մադըլէն ամուս_
նացած է Ալիքսանեանի մը հետ, հաւանօրէն
Հայ Կաթողիկէ Ալիքսանեան Գերդաստանի
վերաբերող անձի մը: - Տիրուհիի մասին
կը գրէ Տիկին Մարիամ Պադուայէն. Տիրուհի
նախ ամուսնացած է Henri Calosի, յետոյ
Մկրտիչ Թոքաթեանի հետ եւ ունեցած է
աղջիկ մը՝ Mercedes եւ մանչ մը՝ Ferit:
- Տիրուհիի մասին հանդիպած ենք նաեւ
հետեւեալ գրութեան մեր դիւանական նա=
մակներուն մէջ. <<Յաւուրս յայսոսիկ վախ-
ճանեցաւ Պօղոս էֆ. Քէօչէյեան, զորոյզկրտսեր դուստրն գողացեալ էր ի վեր-
ջին աւուրս պատանի մի Անդրանիկ
Հիւմրիւզեան ըստ փափաքանաց աղջկանեւ ի գիշերական փախստեան իւրեանց գաղտագողի պսակեալ փութանակի ի յոյն երիւ
ցուէ...>> (Դիւ. 1880 Փետը. 27):

Պօղոս Կէօչէ յեան վախճանած է 1880
Փետրուարին, իսկ Տիկ, Թադուհի՝ 1891
Դեկտ. Հին (Մէճմ. Ախպար, 1891 Թ. 2252).

Հետաքրքրական պարագայ մըն է նաեւ
սա որ Պողոս Կէօչէի ընտանեկան դամբա-
րանի անուններուն մէջ Տիրուհի չի գտնուիր.
ո՞ւր թաղուած է Տիրուհի չենք գիտեր:
Ահա Պօղոսի ընտանեկան մահարձանը.

Պօղոս Կէօչէյեան
Ընտանիք
Մատըլէն

Ալիքսանեան
Ծնեալ Կէօչէյեան
Վախճանեալ 1924

53 տարեկան

Թագուհի Կէօչէյեան
Վախճանեալ 1891

Պօղոս
Կէօչէյեան

Վախճանեալ 1880
62 տարեկան

(Հ. Քօսեան, Գերեզմանատուն Կաթ.
Հայոց, անդ՝ էջ 67):5. Միքայէլ._ Ծնած է 1826ին՝ ամուս-
նացած Կատարինէ Աճէմեանի հետ եւ ու
նեցած աղջիկ մը Լուցիքա, որ ամուսնանա_
լով Թովմաս Կէօչէյեանի հետ՝ ունեցած էերկու զաւակ. Թագուհի եւ Թովմաս: Ասոնց
մասին ուրիշ ծանօթութիւն չունինք: ԱյսԹովմաս Կէօչէյեանը Տիկ. Մարիամ Նազլը
<<Կէօչէ Օղլու>> կանուանէ եւ որեւէ բացատ-րութիւն չի տար: Մեզ կը թուի թէ սերունդէ Կէօչէ յեան Գերդաստանի Երկրորդ Տոհ-
մաճիւղին, որուն վրայ պիտի խօսինք յետոյ:

6. Իսկուհի - Չի յիշուիր Պատրիար-
քարանի ցանկին մէջ: Մարիամ Նազլը կը
գրէ իր մասին. Iskuhi Doudou celibataire:
-- 1864ին <<Աղքատասիրաց Եղբայրութեան»
անդամներու ցանկին մէջ կը կարդանք.
Կէօչէյեան Երանիկ Օրիորդ, Կէօչէ յեան
Թագուհի Տիկին, Կէօչէյեան Իսկուհի
Օրիորդ, Կէօչէ յեան Խաչատուր Աղա, Կէօչէ-
յեան Սօֆի Օրիորդ>>: -- Ս. Յակոբի Աղքա--
տանոցին եղած նուիրատուութեան մը ցան-
կին մէջ կը կարդանք. <<66 եիւզ բէշկիրի
Կէօչէյեան Իսկուհի Տուտուտան>> (Հ. Ս.
Սրապեան, անդ, էջ 118):

1852 Մարտ 10ին Պոլսէն Վիեննա նամակ
մը գրելով՝ Եղ. Նիկողայոս Պալճեան կա-
պըսպրէ երեք աղօթիրք սեւ եւ կարմիր
կաշիով կազմուած եւ ոսկեզօծ. <<Աղաչեմ
բարւոք ինչ լիցի, կը գրէ նա, զի վերաբերի
դստերց Քէօչէքեան Անտոն Աղայի>> (Դիւ.1852 Մարտ 10): Այդ ատեն կատարուած էր
արդէն Ալլահվէրտեան Աբրահամ Ամիրայի
անդրանկին՝ Գրիգորի պսակը Կէօչէյեան
Թերէզօնի հետ:

7. Երանիկ -- Ծնած 1827ին՝ մնացած է
կոյս: Կը մեռնի 1903 Ապը. 19ին : Այս ատեն-
ները Կէօչէյեանց մատրանապետն էր Բառ-
նաբաս Ծ. Վ. Սամանճեան : Օր. Երանուհի
կենդանութեանը կտակ մը ըրած՝ յանձնած
էր Սամանճեան Վ.ին: Վարդապետը
Օրիորդի մահէն վերջ կը փութայ յանձնել
անոր կտակը Ամենապատիւ Հոգեւոր Տիրոջ
Էմմանուէլեան Կաթողիկոս-Պատըիարքին, որ
ժառանգորդները գումարելով՝ ընթեռնուլ
կու տայ անոնց առջեւ: Այս ընթերցումէն
կ՝իմացուի որ հանգուցեալը Ս Յակոբ Ազգ.
Անկելանոցին 2000 օսմ. ոսկւոյ արժողու-
թեամբ գոհարեղէն նուիրեր է Հէօճէթը

շէրիով վաւերացեալ 17 Մուհարըեմ 1317
(=- 1901), պայմանաւ որ յիշեալ գումարին
կէսով Ս. Յակոբայ Մատուռը նոր շինուի
եւ անոր մէջ թաղուի իր մարմինը, իսկ միւս
կէսով ալ կալուած մը կառուցուի ի նպաստ
սոյն հաստատութեան: Կ իմացուի դարձեալ

որ. կտակակատար կարդեր է Բէքմէզ Կոմի-

տաս էֆ. եւ Անտոն Պէկ Կէօչէյեան, իր եղ-
բօրորդին (Յակոբ Կէօչէի երեցը): Կտակի

գործադրութիւնը այլեւայլ դժուարութիւն=
ներու կը բախի ու կ՝ուշանայ տարի մը:
Հանգուցեալին մարմինը, որ Ս. Յակոբի
մէջ պահուած էր՝ շաբաթէ մը Շիշլիի Ազգ.
Գերեզմանատունը կը փոխադրուի, զի Մատ-

րան տեղը նոր շինութիւններու յատկացուած

էր եւ ուրիշ մը չինելն ալ կայսերական հրա=

մանի կը կարօտէր, որ շատ դժուարաւ ձեռք

կը բերուէր Սուլթան Համիտ Բ.ի օրով (Հ.
Ս. Սրապեան, անդ, էջ 298-9) в

Օր* Երանիկին կտակած գոհարեղէն=

ներու գնահատումը մասնադէտներու կողմէ

տեղի ունենալով՝ կ՝իմացուի որ անոնց ար-

ժէքն է 1300 onմ. ոսկի, որով Միւթէվէլլի

Կէօչէյեան Անտոն Պէյի եւ Գերդաստանի,

ինչպէս նաեւ Ս. Յակոբի Հոգաբարձութեան

միջեւ համաձայնութիւն մը գոյանալով

կորոշուի
Ա. Հանգուցեալ Օր. Էրանիկին մարմինը

թաղել Շիշլիի գերեզմանատունը եւ վրան

կառուցանել 300 ոսկւոյ արժողութեամբ

շիրիմ մը.
արժէքինԲ. Մնացած գոհարեղէններու

դիմաց Ս. Յակոբի կալուածներէն թիւ 2
տան վրայ հանգուցեալին արձանագրութիւնը

դնել եւ նոյնը նշանակել Անկելանոցի տոմա-

րին մէջ:
Գ. Գոհարեղէնները Ս. Յակոբի Հոգա-

բարձութեան յանձնել.
Դ. Կառուցեալ շիրմին նորոգութիւնները

Անկելանոցէն կատարել.
Հանգուցեալին մահուան օրը (19

Ապրիլ) Ս. Յակոբայ մատրան մէջ տարին

ձայնաւոր պատարագ մը մատուցուի եւ իր

գերեզմանին վրայ թիւ պատարագ մը չիր-

մին նուիրման օրը (անդ, էջ 304-5):

1904ին Կէօչէյեանց մատրանապետն է
Յովհաննէս Ծ. Վ. Թումայեան: Օր. Երա--

նիկին գոհարեղէները դրամատուն մը կը
զետեղուի: Անոնց գին տուող կայ 1300-1350

ոսկի: Հոգաբարձութիւնը իր խոստումին

համեմատ շիրմին չինութեան կը ձեռնարկէ
եւ կաւարտէ: Թիւ 2 տան վրայ կը զետեղէ
ձուաձեւ կճեայ տախտակ մը՝ սա վերտա-
ռութեամբ.

Յիշատակ
Երանուհի Կէօչէյեանի
Հրիտակ 19 Ապրիլ 1903

(Հ. Ս. Սրապեան, անդ, էջ 106-7) в

Ս. Յակոբայ Աղգ. Հիւանդանոցի մշտըն
ջենաւոր պատարագներու ցուցակին մէջ նշաւ
նակուած է <<1905 Ապրիլ 19. Կէօչէյեան
Երանուհւոյ տարին ձայնաւոր պատարագ
եւ պաշտօն: <11905 Մայիս 14. եւ մէկ թիւ
պատարագ նոյնպէս Կէօչէյեան Երանուհւոյ
համար իր շիրմին վրայ>> (Անդ, էջ, 454):

Օր- Երանուհիի մահուան առթիւ կը գրէ
Մէճմ. Ախպար թէ հանգուցեալը բարեպաշտ
եւ բարեգործ անձ մ ըլլալուն՝ միշտ Հայ
Կաթ, Հիւանդանոցին նուիրատուութիւն
ըրած, աղքատները հոգացած է. զինքը
ճանչցողները մահը լսելով՝ մեծ ցաւ զգա-
ցին: Թաղման յուղարկաւորութիւնը կը կա-
տարուի Ս Յովհ, Ոսկեբերան եկեղեցւոյ

մէջ՝ ամբողջովին սեւով եւ գորգերով ծած-
կուած եւ ամէն կողմ մոմավառ, մէջտեղը

<<քաւարան>> մը ծաղկաղարդ : Թաղման

կարգը կը կատարէ Հոգեւոր Տէրը՝ Էմմա-
նուէլեան Կաթողիկոս իր շուրջն ունենալով
Թերզեան, Հաճեան, Իսրայէլեան եւ Սիս-
լեան եպիսկոպոսները: Եկեղեցին բերնէ բեւ
րան լեցուն է. Նաում Փաշայէն սկսեալ մե-
ծամեծներ պատուած են թէ՛ հանգուցեալը
եւ թէ իր ներկայացուցած Գերդաստանը

(Մեճմ, Ախպար, 1905 Թ. 4035).

Շիշլիի գերեզմանատան մէջ Օր Երա-

նուհի ունի հետեւեալ գրութիւնը՝

Դամբարան Կէօչէյեան Երանուհւոյ

Ս. Յակոբայ Անկելանոցին
Հոգաբարձութիւնը՝ ըստ
Կարգադրութեան Լուսահոգի
Օր. Երանիկ Կէօչէյեանի կտակին

Յանձնաժողովոյն կանգնեց այս

Դամբանն եւ կը ստանձնէ անոր
Նորոգութիւն ընել եւ հոն

Թիւ պատարագ մը մատուցանել տալ
Ամէն տարի Մայիս 14ին
Ի հանգիստ հոգւոյ

Նազելաշուք հանգուցելոյն 1904

(Հ. В. Քօսեան, անգ, էջ 137):

8. Թագուհի. _ իի յիշուիր Պատրիար-
քարանի ցանկին մէջ: Ամուսնացած է, ըստՄարիամ Նազլըի, Ազնաւուբեանի մը հետ:
Ի զուր անցան մեր փնտռտուքները ճշդումի
մը համար: Իր անունը չկայ այն ցանկերուն
մէջ ուր կը յիշուին Կէօչէյեան Օրիորդներ
ու Տիկիններ:

9. Սօֆի -- Ծնած է ըստ Պատրիար-
քարանի ցանկին 1834ին, ինչ որ անկարելի
է, քանի որ իր հայրը 1832ին կը մեռնի:

Ուրիշ կողմէ լուսաբանութիւն չգտանք:
Սօֆի մնացած է կոյս եւ մեռած 1914 Ապրիլի
սկիզբը (Ժամանակ, 1914 Թ. 1756): Իր
անունը կը յիշուի <<Աղքատասիրաց Եղբայ-
րութեան>> անդամներու ցանկին մէջ, 1864ին
եւ <<Աղքատասէր Տիկնանց Ընկերութեան>>
մէջ 1881ին :

(Շարունակելի:) Հ. Ե. ՊՕՂՈՍԵԱՆ

ՊԱՏՄՈՒԹԻՒՆ ՀԱՅ ՄՇԱԿՈՒԹԱՅԻՆ
ԸՆԿԵՐՈՒԹԻՒՆՆԵՐՈՒ

(Շարունակութիւն:)

ԾԵՐՄԱԿ ԳԻՒՂ

1. ՈՒՍՈՒՄՆԱՍԻՐԱՑ ՄԻՈՒԹԻՒՆ (?)
Կը յիշէ Ամերիկահայ Հանրագիտակ,

էջ 496:

ՉԱՆԱԽՃԻ ԳԻՒՂ

1. ՈՒՍՈՒՄՆԱՍԻՐԱՑ ՄԻՈՒԹԻՒՆ (?).
Կը յիշէ Ամերիկահայ Հանրագիտակ,

էջ 496:

ԲԱԼՈՒ

1. ԽՆԱՅՈՂԱԿԱՆ ԸՆԿԵՐՈՒԹԻՒՆ (1860?)
Հիմնուած է Պոլիս հաւանօրէն 1860ի

ուտենները: Առաջին անգամ կը յիշուի 1867
Յունիսին, երբ Ընկերութիւնը 200 ղուրուշի
նուիրատուութիւն մը կ ընէ Ազգ. Ս. Փրկիչ
Հիւանդանոցին (Մասիս, 1867 Թ. 80):

Կը թուի թէ շատ հին է իր սկզբնաւու
րութիւնը, զի կ ըսուի թէ <<Ընկերութիւն, որ
սովորութիւն ունէր տարին անգամ մը պա-
տարագ մատուցանել տալ, այս Կիրակի եւս

իւր բարի սովորութիւնը ի գործ դրաւ...>
(Մասիս Փոքր, 1868 Թ. 171 Մայիս 27):
Կարծես հին սովորութիւն ունեցածը:

2. ԱՆՁՆԱՆՈՒԷՐ ԸՆԿԵՐՈՒԹԻՒՆ (1868-1869)
Հիմնուած տարին չի յիշուիր, բայց կը

տեսնուի թէ նորահաստատ է 1869ին, երբ
Բալուի նորընտիր Առաջնորդ Պետրոս Վ.
Բագուանեան <փփոթով կը ձեռնարկէ...
Անձնանուէր Ընկերութեան տարածմանը>>
(Մամուլ 1869, էջ 258).

Ընկերութեան Վարչութիւնը կը կազմեն.
Յովհ.Ս.Տ. Գէորգեան Ատենապետ
Մ. Պժեան Ատենադպիր
Մկրտիչ Խոշմաթեան Տեսուչ
Գ. S. Համբարձումեան Գանձապետ

Վարչութիւնը եռանդուն գործ ունէու-
թիւն կ ունենայ. Ա. Սահակեան վարժարանը
կը բանայ 120 աշակերտներով եւ ուսուցի-
չով հանդէս մը կը սարքէ եւ այդ առթիւ
50 բաժանորդ կարձանագրէ. Կիրակիները
դպրոցի մէջ ճառախօսութիւն եւ բարոյական
ընթերցումներ կը կազմակերպէ. կը շահի
հասարակութեան համակրութիւնը (Հայ-

ըենիք, 1872 Թ. 82):

3. ՄԵՍՐՈՊԵԱՆ ԸՆԿԵՐՈՒԹԻՒՆ (1877)
Կազմուած է Պոլսոյ մէջ գտնուող Բալու=

ցիներէ եւ Չարսանճագցիներէ 1879 Մարտէն
երկու տարի առաջ (Մասիս, 1879 Թ. 2315) в
<<Իրենց գաւառին ու գիւղօրէից վարժարան-
ները բարեկարզելու եւ նիւթապէս ու բա րու
յապէս օգնելու նպատակաւ>> (Փունջ, 1879
Թ. 1352):

Պոլսոյ Հայրենիք կը գրէ. <<Մայրաքա-
լաքս պանդխտող Բալուցի եւ Չարսանճագցի
սզգայինք իրենց հայրենեաց եւ աղքատիկ
մանկտւոյն ապագայ պատրաստելու համար
Մեսրոպեան անուն Ընկերութիւն մը կազմեր
են, նպատակ ունենալով Բալուի եւ Չարսան-
ճախի միջեւ օդաւէտ եւ գեղեցկադիր տեղ
մը կեդրոնական վարժարան մը բանալ, ուր
պիտի ընդունուին երկու Գաւառի 150ի չափ
գիւղերէն մանկտիք, որք ընթերցանութիւնն
աւարտած են: Ընկերութիւնն արդէն 300
բաժանորդ հայթայթած եւ 15,000 ղրուշի
գումար մը պատրաստած է: Իւրաքանչիւր
բաժինը 5նոց թղթադրամ է>> (Հայրենիք,
1879 Թ. 509 Մարտ 7):

Ընկերութեան Ընդհ. Ժողովի Ատենա-

պետն է Մ. Կիւրճեան (Մասիս, 1879 Թ.
2251):

1882ին դադրած է Ընկերութիւնը. Քնա-

ցորդ 280 ղրշ, հասոյթը եւ փայտաշէն ճա=

շարանը կը յանձնէ <<Միացեալ Ընկերու=

թիւնք Հայոց>>ին (Մասիս, 1882 Թ. 3125) в

4. ՄԵՍՐՈՊԵԱՆ ԸՆԿԵՐՈՒԹԻՒՆ ԲԱԼՈՒԻ ՄԷՋ

(1877-1878)

Պոլսոյ մէջ 1877ին հիծնուած <<Մեսրո=

պեան Ընկերութիւն>>ը, որ՝ ինչպէս տեսանք՝

նաեւ Չարսանճագցիներու Ընկերութիւն էր՝

չէ կրցած. հասնիլ իր նպատակին _ Բալուի

եւ Չարսանճագի մէջտեղ Կեդրոնական վար=

ժարան բանալ - եւ հաւանօրէն շուտով

դադրած
մը
է: Կերեւայ թէ ատոր տեղ երկրորդ

<<Մեսրոպեան Ընկերութիւն>> մը հիծնուած է
իսկ Բալուի մէջ, ուր 1878ին Ս. Լու=

բուն
սաւորիչ եկեղեցւոյ թաղին մէջ Ս. Լուսա=

ւորչայ անունով դպրոցի մը պաշտպանու=

թիւնը ստանձնած է Մեսրոպեան Ընկերու_
բարեւ

թիւնը՝ ջանալով որ հետզհետէ զայն
(Պօղոս

կարգեալ դպրոցներու կարգը անցնէ
Հայաստանի,

Ծ. Վ. Նաթանեան Արտօսը

Կ. Պ.1879, էջ 33). Այդ ատեն
Պայընտրեան եւ

Ընկերութեան

Ատենապետն էր Պօղոս Աղա
տեսնէր Բալուի

Պօղոս Ծ. Վ. Նաթանեան կը
որոնք <<քա=

մէջ Ընկերութեան անդանները,
համակրանաց

ղաքի բոլոր հասարակութեան
որովհետեւ ամէնքն ալ

արժանի եղած էին
կաշխատէին

ձեռք ձեռքի տուած անդուլ
համար (Անդ,

դպրոցաց բարեկարգութեան
էջ 35-6): առած էր

Այս Ընկերութիւնը իր վրայ
դպրոցի

նաեւ Նաթանեանի բացած աջկանց

հոգը (Անդ, էջ 36) i

5. ԵՐԻՏԱՍԱՐԴԱՑ ԸՆԿԵՐՈՒԹԻՒՆ (1877-1879)

Հիմնած են Բալուի Բողոքականները եւ

բացած վարժարան մը (Հայրենիք, 1881 Թ.

909):

6 ԿԱՆԱՆՑ ԸՆԿԵՐՈՒԹԻՒՆ (1877-1879)

Բուն տիտղոսը չէ յիշուած. հինած են

բողոքական հայ կիներ եւ բացած աղջկանց

նախակըթարան մը (Հայրենիք, անդ):

7. <<ԵՓՐԱՏ>> ՀԱՅՐԵՆԱԿՑԱԿԱՆ ՄԻՈՒԹԻՒՆ (1919)

Հիմնուած է Պոլիս 1919 Յունուարի

սկիզբը գործունէոթեան շրջանակ ունենա-

| լով Խարբերդ, Արաբկիր, Ակն, Մալաթիա,

Բալու, Չարսանճագ քաղաքները եւ իրենց
շրջակայ դիւղաքաղաքներով ու դիւղերով,
360 անդամներով (Տեղեկագիր Հայրենակ-
ցական Միութեանց. Կ. Պ. 1921, էջ 3):
Միութեանս նպատակն էր <<իրենց անդարձ

կերպով կորսուած սիրելիները վերագտնելու
եւ վերապրողներու եղբայրական օգնութեան

ձեռք կարկառելու անդիմադրելի բաղձանքը>>

իրականացնել:

ՀԱՒԱՒ (ՀԱՊԱՊ) ԳԻՒՂ

1. ԱՆՁՆՈՒԷՐ ԸՆԿԵՐՈՒԹԻՒՆ (1869)

Բադուանեան Պետրոս նորընտիր Առաջ-

նորդի Բալու հասնելէ քիչ վերջ _ 1869
<<Նորին աղդու եւ սրտառուչ քարոզութեամբ

գիւղիս դպրոցը բարեկարգելու նպա-

տակաւ Անձնուէր անուն մասնաւոր Ընկերու_

թիւն մը հաստատելու պատճառ եղաւ եւ

բնիկ գիւղիս բնակիչ Կատարիկեան Ան-

դրէաս>>, դասատու կարգեց դպրոցիս սա՛

թէութեամբ որ ամէն Կիրակի օր դպրոցս

բաց եւ ինքն ալ ներկայ գտնուի, որպէս զի

ընթերցման փափաքող անձինք դպրոց յա--

ճախելով ընթերցման զբաղին>> (Փունջ, 1870

Թ. 521) a

1883ին տակաւին կանգուն էր Ընկերու=

թիւնը եւ Գործ. Ժողովը կը կազմէին.

Վարդան Փաշալեան Ատենապետ

Խ. Մանիկեան Ատենադպիր

Մինչեւ 1883 ուրիշ Ընկերութիւններ ալ

կազմուած են Հաւաւի մէջ զանաղան նպա-

տակներու համար (Մասիս, անդ), որոնց

անունը չենք գտած որեւէ տեղ յիշատա-

կուած:

2. ...ԸՆԿԵՐՈՒԹԻՒՆ (...1878)

Պօղոս Ծ. Վ. Նաթանեան 1878ին կը

գտնէր Հաւաւի մէջ <<մի բարեկարգեալ օրի-

նաւոր դպրոց, որ մասնաւոր Ընկերութեան
անդ, էջ

մը խնամոց ներքեւ է>> (Արտօսը,

61): անունով անծանօթ
Հաւանօրէն այս

ծնացած Ընկերութիւնը նոյն չէր <<Անձնուէր

Ընկերութեան>> հետ: Այս Ընկերութիւնը

գուցէ մէկն էր Մասիսի վերոյիշեալ <<ուրիչ

Ընկերութիւններէն>>:

